Måndag 08.12.25 kl. 19.00
Stad: Svingen, Myklebust
Medlemmar: 24 + Joakim Eiksund, Tom Beddari

«Svingen» ligg i dei gamle politikontor-lokala på Myklebust. Her har dei laga koselege lokale til kafé, kontor, sanserom og konferanserom. Dagleg leiar Monica Torvik Stokset fortalte om måla med staden og korleis det har gått så langt. 
Dei tilbyr forskjellige aktivitetar, konsertar og andre samankomstar. Kafeen går ganske bra, spesielt i forhold til at det er lite annonsering om tilbodet. Potetballdagen er ekstra populær. 
Sanserommet har både stor tv og forskjellige lampar/lyseffekter til visuell meditasjon, avslappande lydeffekter og behagelege site-/liggeplassar. Her kan dei fleste finne ro og avslapning. 
Stokset fortalte også om Småjobbsentralen. Her kan dei som har behov for å få utført småjobbar, som plenklipping, måking og anna, ta kontakt, og så prøver Småjobbsentralen å finne nokon til å utføre jobben. Dersom du har ekstra kapasitet, kan du melde deg inn til å utføre slike jobbar. Timesatsen er mellom 200 og 250 kr. Dette er eit godt tilbod til dei som ikkje har nokon rundt seg som kan hjelpe.
Herøy kommune stiller også med transport til og/eller frå lokala. Sjå Herøy kommune sine nettsider for meir informasjon.

Ingunn Pettersen
referat
